
PUSCHTRA ZI SEIN 

Musik: „Griechischer Wein“ Udo Jürgens 

Dialekttext: Lukas Steinmair [2002] 

MATSCHEDONIA - Obst der Nation [2007] 

Vers 1: 
Es wor schun finsto als i durch Boazns Oltstodt hoamwärts ging, 

do wor a Disco aus der is Liacht no afn Gehsteig schien, 
i wor guit drau, a Puschtra Bui kriag nia genui! 

Do worn Weibo in Miniröcke und mit schworzo Haut, 
und va do Jukebox a Geplärre und unmöglich laut, 

i wor guit drau, a Puschtra Bui kriag nia genui! 
Noa sing i holt mit! 

 
Refrain: 
Puschtra zi sein, isch so wie a Erdäpfl mit Heiligenschein, 
und wenn i traurig wer noa lieg sell doron, dass i olm tram va doham, odo va dohoam. 
Puschtra zi sein, Tirschtlan, Niggilan und Schlutza miasns sein! 
Und nocha gspier is wiedo, in der fremm Stodt, wer i olm lei a Fremmo sein und a bleibm. 

 
Vers 2: 

Es wor fost Tog als i in New York City hoamwärts kroch, 
und bol i auwoch in do Bronx lieg i im Stroßnloch, 

i wor guit drau, a Puschtra Bui kriag nia genui! 
I muiß do weg, i brauch a Taxi, so a “Yellow Cab”, 

jo moansch do Fohra holtit, madoja, so a fucking Tepp, 
i wor guit drau, a Puschtra Bui kriag nia genui 

Noa gei i holt zi Fuiß! 
 

Refrain: 
Puschtra zi sein, isch so wie a Erdäpfl mit Heiligenschein, 
und wenn i traurig wer noa lieg sell doron, dass i olm tram va doham, odo va dohoam. 
Puschtra zi sein, Tirschtlan, Niggilan und Schlutza miasns sein! 
Und nocha gspier is wiedo, in der fremm Stodt, wer i olm lei a Fremmo sein und a bleibm. 

 
Vers 3: 

Es wor in Afrika als i af a Safari ging, 
a so an Reachbock wear i hoffentlich woll no kriagn, 

i wor guit drau, a Puschtra Bui kriag nia genui! 
Dass dou die Viecho soffl groaß sein hot mo koano gsog, 
und dass do Reachbock Elefont hoaßt sell hon i dofrog, 

i wor guit drau, a Puschtra Bui kriag nia genui! 
Noa nimm i holt die Schleido! 

 
Refrain: 
Puschtra zi sein, isch so wie a Erdäpfl mit Heiligenschein, 
und wenn i traurig wer noa lieg sell doron, dass i olm tram va doham, odo va dohoam. 
Puschtra zi sein, Tirschtlan, Niggilan und Schlutza miasns sein! 
Und nocha gspier is wiedo, in der fremm Stodt, wer i olm lei a Fremmo sein und a bleib, a 
Fremmo sein und a bleibm 


